КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Ылi Войвыв районъясысь мунысь гражданалы, сы лыдын Ылi Войвыв районъяс социальнöя реструктурируйтан пилотнöй проектын участвуйтысьяслы транспорт рöскод компенсируйтöм йылысь» Коми Республикаса Правительстволöн 2008 во декабр 23 лунся 364 №-а шуöмö вежсьöмъяс пыртöм йылысь
Коми Республикаса Правительство шуис:

Пыртны «Ылi Войвыв районъясысь мунысь гражданалы, сы лыдын Ылi Войвыв районъяс социальнöя реструктурируйтан пилотнöй проектын участвуйтысьяслы транспорт рöскод компенсируйтöм йылысь» Коми Республикаса Правительстволöн 2008 во декабр 23 лунся 364 №-а шуöмö татшöм вежсьöмъяс:

1) 4 пункт гижны тадзи:

«4. Тайö шуöмсö олöмö пöртöм бöрся видзöдны Коми Республикаса Юралысьöс Медводдза вежысь – Коми Республикаса сьöм овмöс министр В.М.Гайзерлы»;

2) Ылi Войвыв районъясысь мунысь гражданалы, сы лыдын Ылi Войвыв районъяс социальнöя реструктурируйтан пилотнöй проектын участвуйтысьяслы, транспорт рöскод компенсируйтан пöрадокын (водзö – Пöрадок), мый вынсьöдöма шуöмöн (содтöд):

Пöрадоклöн 13 пунктын:

а) витöд абзац гижны тадзи:

«Компенсация индöмын да мынтöмын öткажитöм йылысь решение примитöм дырйи Агентстволöн мутас орган, кодi примитiс тайö решениесö, тайö решениесö примитан лунсянь 5 уджалан лун чöжöн гижöмöн юöртö та йылысь гражданинлы öткажитан помкасö индöмöн.»; 
б) содтыны татшöм абзац: 

«Граждана вермöны мöдысь шыöдчыны Агентстволöн мутас органö транспорт рöскод компенсация индöмын да мынтöмын öткажитöм вылö подувъяс бырöдöм бöрын, кутшöмъясöс индöма тайö Пöрадоклöн 13 пунктса 1 да 2 подпунктъясын, транспорт рöскод компенсация индöм да мынтöм вылö.».  
Коми Республикаса Юралысь                                            В.Торлопов

Сыктывкар

2009 вося июнь 8 лун

152 №

Исакова 1 475 пас

